
　〈各邊多事之虞惜哉〉

十月吏部九卿李秉等俱午朝失期不及入侍聯名上表

待罪詔爾等常以勤政爲言及朕視午朝却又怠惰旣引

咎宥之○進商輅兵部尙書兼學士仍舊先是御史林誠

因星變劾輅不軄因及景泰中易儲事輅求退　上曰朕

用卿不疑何恤人言欲譴謫誠輅奏言臣嘗勸　陛下優

容言官已荷嘉納如修撰羅倫等皆復收用今因論臣而

斥責之如公論何上　從之乃釋誠復其軄

十一月劉玉項忠等討滿四擒之餘黨悉平

　〈時朝廷遣將出師賊聞懼遂退保石城官軍居固原分兵爲六路圍之賊前倚深溝高壘不輕與戰伏羌伯毛〉

　〈忠恃勇自領銳卒登山仰攻賊據險力拒毛忠戰死我軍遽退項忠卽陣斬一千户以徇衆乃稍定遠近聞毛〉

　〈忠敗益駭懼兵部尙書程信及撫寧侯朱永定表伯郭登議以滿四驍勇恐其與北虜連兵關陝益危交章請〉

　〈益兵赴援其月彗出西方中外洶洶占者以應在秦州不祥項忠曰賊虐害生靈惡貫滔天今仰仗皇威問罪〉

　〈師直而壯兵法曰禁祥去疑昔李晟討朱泚突惑守歲卒以成功今殆類此乃不俟援師至卽以師據賊水草〉

　〈道於其傍近地賊夜汲者設伏擒之賊人馬飢渴勢日益困　朝廷尙慮師淹歲月詔問忠可否益兵忠卽上〉

　〈䟽謂京軍怯不諳戰蚤之無補時兵部懼賊乘屢勝恐劉玉等不足任猶奏請遣朱永率京軍四萬以往永復〉

　〈張大其事請　朝廷定賞格乃行內閣彭時知賊可平嫌其張皇欲止之擬旨令姑整軍裝待再有急報啟行〉

　〈會忠報軍中事奏至　上命司禮太監懷恩許安黃賜至閣下召兵部計議程信曰事急矣行不可緩時曰前〉

　〈者賊若四出攻劫誠可駭懼今人山自保我軍圍守甚固不一兩月賊必困窮成擒矣京軍何用再行商輅亦〉

　〈曰觀項忠布置賊不足憂也程信忿其言不行出危言曰項忠軍若敗必斬一二人然後發兵去耳時廷臣群〉

--

　〈然附和以爲止軍不行必失關中咸尤彭時固執輕敵時曰覲項忠踈曲折保無虞也衆猶未信時項忠堅主〉

　〈坐困之策與賊相持三月餘賊芻水俱乏人馬多死我軍圍困日密出降者衆賊將有楊虎貍者驍勇有謀滿〉

　〈四倚爲謀主至是見勢不可爲夜濳出請軍門降忠等厚慰勞之示以賞格令其囘寨擒滿四來獻虎貍許諾〉

　〈請誘彼出戰擒之逐遣虎貍去明日忠等整兵而進伏兵東山口滿四果出戰遂爲官軍所擒餘黨潰走發兵〉

　〈追捕之斬首七千餘級械滿四等赴京師誅之賊僅平而廷綏忽報北虜入河套矣于是諸營軍馬悉撒囘原〉

　〈鎮捷奏至人始服彭時輩之料敵明審鎮靜得體云先是忠日披堅于石城下督軍與戰先後二十餘陣雖矢〉

　〈石如雨畧不少迅怯馬文升勸其持重忠日奉命討賊久無成功死所甘心輿論偉之〉

　〈按項襄毅坐困叛達之績不下于趙充國之坐困西羌而彭文憲之主議明執亦不愧魏相　朝廷有人社稷〉

　〈之福也使當時叛達不殄而與虜連兵誠可憂懼京軍雖往徒費餉給增煩擾動摇人心耳于事何益項彭二〉

　〈公之明議于是乎不可及矣〉

十二月定𥳑除保舉官員例

　〈雙槐歲抄曰我　朝祖宗時君臣日夕相見其於用人尤謹每吏部具缺或𥳑除或保舉皆公朝傳旨行之非〉

　〈中官所敢專也按永樂七年閏四月尙書趨羾傳奉聖旨方賓授兵部尙書今日便到任所謂𥳑除者此義〉

　〈也宣德正統閒三楊用事勑方面有缺在京三品以上保舉景秦天順以來或各薦或會舉中閒歸于吏部者〉

　〈無幾成化初有舉不當上意者乃命吏部專行之是年又有言其非正體者　上命今後京堂四品以上吏部〉

　〈具聞朕自𥳑除方面照正統年閒保舉人疑爲中官意也于是吏科給事中沈瑶等各題謂兩京四品以上官〉

　〈陸下旣親𥳑除矣在外方而又各保舉則吏部所司者何事宜令吏部遇京堂官員缺會同內閣推舉若方面〉

　〈員缺會同三品以上官保舉　上命吏部通查典故至是吏部覆題以聞　上曰　祖宗舊規如此御史給事〉

　〈中乃不欲朕舉行何耶中閒顯有情弊其究治之於是廷臣不敢復言旣數月薦擢者頗懼輿論乃知保　　良〉

　〈公而楊文貞之𠵌見也然近日𥳑除權歸內閣吏部薦舉推據撫按皆不過循資格耳〉

